
PARLAMENT TA’ MALTA 

 

 

AĠENDA 

 

L-ERBATAX-IL PARLAMENT 

 

 

SEDUTA NUMRU 121 

 

It-Tnejn, 15 ta' Mejju, 2023 fl-4:00 p.m. 

 

 

MISTOQSIJIET GĦAL TWEĠIBIET ORALI 

 

 

 

* 7885. L-ONOR. IVAN BARTOLO staqsa lill- 

 Ministru għat-Turiżmu 

 

Jista’ l-Ministru jgħid kemm hawn gwidi tat-turisti liċenzjati? 

 

03/04/2023 

 

 

* 7886. L-ONOR. IVAN BARTOLO staqsa lill- 

 Ministru għall-Edukazzjoni, l-Isport, iż-Żgħażagħ, ir-Riċerka u l-Innovazzjoni 

 

Jista’ l-Ministru jgħid kemm hu l-baġit għal kull skola tal-istat, skola skola, lokalità lokalità? Jista’ kap tal-

iskola jitlob donazzjonijiet li jmorru għall-upkeep tal-iskola? 

 

03/04/2023 

 

 

* 7887. L-ONOR. IVAN BARTOLO staqsa lill- 

 Ministru għall-Wirt Nazzjonali, l-Arti u l-Gvern Lokali 

 

Jista’ l-Ministru jqiegħed fuq il-Mejda tal-Kamra d-dokumentazzjoni relatata mal-permessi maħruġa minn 

Heritage Malta għax-xogħlijiet li saru f’Palazzo Parisio fi Triq il-Merkanti, il-Belt Valletta? 

 

03/04/2023 

 

 

* 7888. L-ONOR. IVAN BARTOLO staqsa lill- 

 Ministru għall-Wirt Nazzjonali, l-Arti u l-Gvern Lokali 

 

Jista’ l-Ministru jgħid kemm swiet l-ispiża ta’ Palazzo Parisio? 

 

03/04/2023 

* 8244. L-ONOR. REBEKAH BORG staqsiet lill- 

 Ministru għall-Finanzi u x-Xogħol 

 

Jista’ l-Ministru jgħid mill-2013 sal-lum kemm kienet il-medja li ħaddiema barranin damu f’pajjiżna wara li 

ġew jaħdmu f’Malta, u jgħid kemm kienet il-paga medja u medjana ta’ dawn il-persuni matul it-tul taż-żmien li 

damu f’impjieg hawn Malta? 

 

24/04/2023 

 

 

* 8245. L-ONOR. REBEKAH BORG staqsiet lill- 

 Ministru għall-Politika Soċjali u d-Drittijiet tat-Tfal 

 

Jista' l-Ministru jgħid meta huwa previst li jitlesta x-xogħol ta’ rinovar li għaddej bħalissa fl-uffiċċji tas-servizzi 

soċjali l-Mosta? 

 

24/04/2023 

 

 

* 8258. L-ONOR. IVAN BARTOLO staqsa lill- 

 Ministru għall-Wirt Nazzjonali, l-Arti u l-Gvern Lokali 

 

Jista’ l-Ministru jqiegħed fuq il-Mejda tal-Kamra d-dokumentazzjoni relatata mal-permessi maħruġa minn 

Heritage Malta għax-xogħlijiet li saru f’Palazzo Parisio fi Triq il-Merkanti, il-Belt Valletta?Jista’ jgħid kemm 

swiet l-ispiża ta’ Palazzo Parisio? 

 

24/04/2023 

 

 

* 8259. L-ONOR. IVAN BARTOLO staqsa lill- 

 Ministru għall-Finanzi u x-Xogħol 

 

Jista’ l-Ministru jgħid jekk l-individwu, li d-dettalji dwaru qed jintbagħtu separatament, kienx konsulent tal-Air 

Malta, jekk għadux u jekk għadu, kemm hi r-rimunerazzjoni tiegħu?  

 

24/04/2023 

 

 

* 8334. L-ONOR. REBEKAH BORG staqsiet lill- 

 Ministru għall-Ekonomija, il-Fondi Ewropej u l-Artijiet 

 

Jista’ l-Ministru jwieġeb il-mistoqsija parlamentari 7936 u jgħid jekk wara li fl-2011 skadew it-tliet kuntratti ta' 

kiri relatati mal-Fortizza ta’ Bengħajsa, inħarġux kuntratti ġodda jew kwalunkwe tip ta’ kuntratti oħrajn għall-

istess Fortizza? 

 

27/04/2023 

 

 

* 8364. L-ONOR. CHRIS SAID staqsa lill- 

 Ministru għall-Ambjent, l-Enerġija u l-Intrapriża 

 

Peress li fi Triq il-Wied, Triq id-Dawwara u l-akkwati fir-Rabat, Għawdex, f'dawn l-aħħar ġimgħat qed ikun 

hemm irwejjaħ tad-drenaġġ, tista’ l-Ministru tindirizza din il-problema u tgħid x'passi hemm ippjanat li 

jittieħdu? 

 

27/04/2023 

* 8380. L-ONOR. CHRIS SAID staqsa lill- 

 Ministru għal Għawdex 

 

B'referenza għat-tweġiba tal-mistoqsija parlamentari 3650 li ngħatat fl-14 ta' Novembru 2022 dwar meta se 

jitpoġġew bankijiet jew bankijiet bid-dahar għall-pubbliku fil-promenade u fil-Menqa ġewwa Marsalforn, 

Għawdex, fejn kien ġie mwiegeb li "l-pjan hu li n-numru ta’ bankijiet mistenni jiżdied għax-xhur tar-rebbiegħa 

u s-sajf", jista’ l-Ministru jgħid jekk it-tender biex jinxtraw il-bankijiet ħariġx? Jekk ħareġ, jista' jgħid jekk dan 

ġiex mogħti u meta hu mistenni li jitpoġġew? Jekk għadu ma ħariġx, meta hu mistenni li jiġi ppubblikat? 

 

28/04/2023 

 

 

* 8381. L-ONOR. CHRIS SAID staqsa lill- 

 Ministru għal Għawdex 

 

Jista’ l-Ministru jgħid liema huma dawk is-servizzi għall-anzjani li jingħataw f’Għawdex mill-Ministeru għal 

Għawdex? 

 

28/04/2023 

 

 

* 8382. L-ONOR. CHRIS SAID staqsa lill- 

 Ministru għal Għawdex 

 

B’referenza għat-tweġibiet tal-mistoqsijiet parlamentari 11414, 13031, 13705 u 23090 tat-13-il Leġiżlatura, 

jista’ l-Ministru jgħid jekk it-tender għal xogħol ta' bini mill-ġdid fi Triq Santa Marija u  Triq il-Qbajjar, 

f'Marsalforn Għawdex, ħariġx? Jekk ħareġ, dan ġie mogħti u meta mistenni jibda x-xogħol fuq dawn it-toroq? 

Jekk għadu ma ħariġx, meta mistenni jiġi ppubblikat u meta mistenni jibda u jispiċċa x-xogħol fuq dawn it-toroq 

li jintużaw minn eluf ta' karozzi u vetturi oħrajn kuljum, speċjalment fis-sajf? 

 

28/04/2023 

 

 

* 8383. L-ONOR. CHRIS SAID staqsa lill- 

 Ministru għat-Trasport, l-Infrastruttura u l-Proġetti Kapitali 

 

Jista’ l-Ministru jaġġorna lill-Kamra dwar it-tender li kien ġie ppubblikat f'Marzu 2022 bin-numru 

SPD6/2022/009 – Tender for the Sand Replenishment Pilot Study Including the Construction of a Groyne at 

Southern Għadira Bay, Mellieħa – u jgħid jekk ix-xogħol mitlub minn dan it-tender sarx u jekk le, għaliex 

għadu ma sarx u meta hu maħsub li jsir u jitlesta? 

 

28/04/2023 

 

 

* 8384. L-ONOR. CHRIS SAID staqsa lill- 

 Ministru għal Għawdex 

 

Jista’ l-Ministru jgħid meta hu maħsub (xahar u sena) li jinbdew ix-xogħlijiet biex isiru tiswijiet estensivi jew 

jinbnew mill-ġdid l-iskall u l-moll ta’ Ħondoq ir-Rummien u l-iskall li hemm fil-Qbajjar li jintużaw mill-

pubbliku ġenerali, kif ukoll tinbidel ir-rampa minn fejn jiġu varati d-dgħajjes fid-Dwejra li tintuża anke minn 

kumpaniji li joffru servizzi għall-għaddasa u vjaġġi mal-kosta? 

 

28/04/2023 

* 8392. L-ONOR. REBEKAH BORG staqsiet lill- 

 Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jgħid meta l-aħħar inħarġet sejħa pubblika għall-offerti 

rigward uniformijiet għall-Emergency Ambulance Responders, impjegati mas-settur pubbliku? 

 

02/05/2023 

 

 

* 8393. L-ONOR. REBEKAH BORG staqsiet lill- 

 Uffiċċju tal-Prim Ministru 

 

B'referenza għat-tweġiba tal-mistoqsija parlamentari 2482, jista’ l-Prim Ministru jispjega “l-kunsiderazzjonijiet 

varji fosthom dawk legali”, li ma jippermettux li informazzjoni li jagħti klijent awtomatikament tgħaddi għand 

kull dipartiment jew entità tal-Gvern? 

 

02/05/2023 

 

 

* 8394. L-ONOR. REBEKAH BORG staqsiet lill- 

 Ministru għall-Ekonomija, il-Fondi Ewropej u l-Artijiet 

 

Jista’ l-Ministru jqiegħed fuq il-Mejda tal-Kamra lista tal-avukati kollha li ingaġġat l-Awtorità tal-Artijiet 

permezz ta’ outsourcing mill-1 ta’ Jannar tal-2013 sal-ġurnata li tiġi mwieġba din il-mistoqsija parlamentari? 

 

02/05/2023 

 

 

* 8427. L-ONOR. GRAZIELLA ATTARD PREVI staqsiet lill- 

 Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jgħid kemm hemm kliniċi għal dentisti tal-Gvern? Kemm 

hemm dentisti u x'inhu n-numru ta' dentisti li suppost ikun hemm f'dawn il-kliniċi tal-Gvern? 

 

02/05/2023 

 

 

* 8428. L-ONOR. GRAZIELLA ATTARD PREVI staqsiet lill- 

 Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jgħid kemm hemm persuni fil-lista ta' stennija għal 

servizzi ta' dentist? Kemm minnhom huma minuri? 

 

02/05/2023 

 

 

* 8429. L-ONOR. GRAZIELLA ATTARD PREVI staqsiet lill- 

 Ministru għall-Anzjanità Attiva 

 

B'referenza għat-tweġiba tal-mistoqsija parlamentari 7993, li oriġinarjament saret lid-Deputat Prim Ministru u 

Ministru għas-Saħħa u li issa ġiet riferuta lilu, jista l-Ministru jgħid f’liema ħinijiet jingħata s-servizz ta’ nurse 

tal-CommCare (HealthMark)? Jista’ jgħid ukoll jekk mediċina preskritta minn konsulent biex tingħata wara s-

6.00 p.m. ikunux jistgħu jagħtuha fil-ħin rakkomandat?  

 

02/05/2023 

* 8430. L-ONOR. GRAZIELLA ATTARD PREVI staqsiet lill- 

 Ministru għall-Ekonomija, il-Fondi Ewropej u l-Artijiet 

 

Jista' l-Ministru jgħid jekk Sqaq Qui-si-Sana (jew Sqaq Xatt Qui-si Sana) f'Tas-Sliema, li s-site plan tiegħu qed 

tintbagħat separatament kif mitlub fit-tweġiba tal-mistoqsija parlamentari 5089, huwiex sqaq pubbliku jew 

privat? 

 

02/05/2023 

 

 

* 8434. L-ONOR. GRAZIELLA ATTARD PREVI staqsiet lill- 

 Ministru għall-Intern, is-Sigurtà, ir-Riformi u l-Ugwaljanza 

 

Jista' l-Ministru jgħid kemm ġew rapportati vittmi tat-traffikar uman (human trafficking victims) għal kull sena, 

għas-snin 2018, 2019, 2020, 2021 u 2022? X'inhi l-identità tal-ġeneru ta' kull vittma? X'inhi n-nazzjonalità ta' 

kull vittma? 

 

02/05/2023 

 

 

* 8435. L-ONOR. GRAZIELLA ATTARD PREVI staqsiet lill- 

 Ministru għall-Intern, is-Sigurtà, ir-Riformi u l-Ugwaljanza 

 

Jista' l-Ministru jgħid x'tip ta' azzjoni konkreta ttieħdet wara l-inkjesta pubblika mill-Imħallef Emeritus Geoffrey 

Valencia fuq il-qtil tal-persuna, li d-dettalji dwarha qed jintbagħtu separatament, li sabet li l-istat u l-

istituzzjonijiet fallew u qed ifallu lill-vittmi tal-vjolenza domestika? 

 

02/05/2023 

 

 

* 8490. L-ONOR. CARMELO MIFSUD BONNICI staqsa lill- 

 Ministru għat-Trasport, l-Infrastruttura u l-Proġetti Kapitali 

 

B’referenza għat-tweġiba tal-mistoqsija parlamentari 5953, jista’ l-Ministru jgħid jekk sarx avvanz fil-pjani 

sabiex il-pavimentar tax-Xatt ta’ Wied-il-Għajn isir? 

 

03/05/2023 

 

 

* 8491. L-ONOR. CARMELO MIFSUD BONNICI staqsa lill- 

 Ministru għall-Akkomodazzjoni Soċjali u Affordabbli 

 

Jista’ l-Ministru jgħid jekk huwiex previst li fi żmien qasir isiru x-xogħlijiet neċessarji fil-post li d-dettalji dwaru 

qed jintbagħtu separatament? 

 

03/05/2023 

 

 

* 8504. L-ONOR. MARK ANTHONY SAMMUT staqsa lill- 

 Ministru għall-Ġustizzja 

 

B’referenza għat-tweġiba tal-mistoqsija parlamentari 8343 dwar persuni ġodda impjegati fl-awtoritajiet u l-

entitajiet li jaqgħu taħt id-dekasteru tal-Ministeru għall-Ġustizzja, jista' l-Ministru jgħid kemm hu l-ammont ta’ 

ħaddiema impjegati minn kull waħda mil-lokalitajiet imsemmija? 

 

04/05/2023 

* 8505. L-ONOR. MARK ANTHONY SAMMUT staqsa lill- 

 Ministru għat-Trasport, l-Infrastruttura u l-Proġetti Kapitali 

 

B’referenza għat-tweġiba tal-mistoqsija parlamentari 8346 dwar persuni ġodda impjegati fl-awtoritajiet u l-

entitajiet li jaqgħu taħt id-dekasteru tal-Ministeru għat-Trasport, l-Infrastruttura u l-Proġetti Kapitali, jista' l-

Ministru jgħid kemm hu l-ammont ta’ ħaddiema impjegati minn kull waħda mil-lokalitajiet imsemmija? 

 

04/05/2023 

 

 

* 8513. L-ONOR. GRAZIELLA GALEA staqsiet lill- 

 Ministru għall-Ekonomija, il-Fondi Ewropej u l-Artijiet 

 

Jista' l-Ministru jwieġeb il-mistoqsija parlamentari 8251 u jgħid kemm-il tender għall-bejgħ ta' proprjetà tal-

Gvern ħarġet l-Awtorità tal-Artijiet f'San Pawl il-Baħar mill-2020 sal-ġurnata li qiegħda ssir din il-mistoqsija 

parlamentari? Meta nħarġu dawn it-tenders għal tali proprjetà, f'kull każ separatament? F'kull każ kemm kien 

hemm tenders li nxteħtu, kemm kien il-valur stmat mill-Awtorità u kemm kien il-valur li bih inbiegħet il-

proprjetà li għaliha nħarġet it-tender, separatament għal kull każ? Kemm fadal proprjetajiet li għalihom it-tender 

għadha ma ġietx iffinalizzata ġewwa l-lokalità ta' San Pawl il-Baħar? 

 

04/05/2023 

 

 

* 8522. L-ONOR. JEROME CARUANA CILIA staqsa lill- 

 Ministru għall-Ambjent, l-Enerġija u l-Intrapriża 

 

B'referenza għall-iskema Business Start 2021, imħaddma mill-Malta Enterprise, tista' l-Ministru tgħid kemm 

daħlu applikazzjonijiet, kemm kienu rifjutati u min ingħata dawn il-fondi? 

 

04/05/2023 

 

 

* 8523. L-ONOR. JEROME CARUANA CILIA staqsa lill- 

 Ministru għall-Ambjent, l-Enerġija u l-Intrapriża 

 

B'referenza għall-iskema Business Start 2021, imħaddma mill-Malta Enterprise,  tista' l-Ministru tgħid min 

huma l-membri tal-Bord tal-Għażla? 

 

04/05/2023 

 

 

* 8526. L-ONOR. GRAZIELLA GALEA staqsiet lill- 

 Ministru għall-Politika Soċjali u d-Drittijiet tat-Tfal 

 

Jista' l-Ministru jgħid jekk il-Ministeru tiegħu jew xi entità li taqa’ taħtu hux se jkunu qed jiftħu xi uffiċċju ġdid 

fil-lokalità ta’ San Pawl il-Baħar? Jekk iva, fejn ser ikun qed jinfetaħ dan l-uffiċċju? X'servizzi ser ikunu qed 

jingħataw minnu? Meta ser jinfetaħ? Il-post li ser jinfetaħ huwa tal-privat jew inkella tal-Gvern? 

 

05/05/2023 

 

 

* 8527. L-ONOR. GRAZIELLA GALEA staqsiet lill- 

 Ministru għax-Xogħlijiet Pubbliċi u l-Ippjanar 

 

Jista' l-Ministru jgħid liema mill-bordijiet tal-Awtorità tal-Ippjanar qed jiltaqgħu bil-pubbliku preżenti waqt il-

laqgħat? Liema bordijiet mhux qed jaċċettaw li l-pubbliku jkun preżenti waqt l-istess laqgħat tal-bord, iżda 

għadhom jinsistu li l-laqgħat isiru biss online? X'inhi r-raġuni għal dan, issa li r-restrizzjonijiet tal-COVID-19 

tnaqqsu sostanzjalment? 

 

05/05/2023 

* 8528. L-ONOR. GRAZIELLA GALEA staqsiet lill- 

 Ministru għall-Ambjent, l-Enerġija u l-Intrapriża 

 

Tista' l-Ministru tgħid x’informazzjoni għandha l-Enemalta għal dak li jikkonċerna l-bozoz pubbliċi madwar 

Malta u Għawdex? Meta nġabret l-informazzjoni dwar dawn il-bozoz? Għal dak li jikkonċerna l-bozoz li kienu 

diġà jeżistu qabel it-twaqqif tal-Enemalta, tista’ l-Ministru tgħid kif inġabret l-informazzjoni dwar dawk il-

bozoz li diġà kienu installati?  

 

05/05/2023 

 

 

* 8534. L-ONOR. GRAZIELLA GALEA staqsiet lill- 

 Ministru għall-Agrikoltura, is-Sajd u d-Drittijiet tal-Annimali 

 

Jista’ l-Ministru jgħid x’passi qed jittieħdu preżentement għal dak li jikkonċerna l-kontroll tal-bagħal taż-żunżan 

(hornet)? Jista' jgħid jekk hemmx indikazzjoni ta’ kemm żdiedet jew ċkienet il-problema tal-bagħal taż-żunżan 

din is-sena meta mqabbel mas-sena li għaddiet? Jista’ jgħid ukoll jekk hux qed issir koordinazzjoni ma' 

Ministeri jew awtoritajiet oħrajn biex din il-problema tiġi indirizzata fl-inħawi urbani wkoll? 

 

05/05/2023 

 

 

* 8535. L-ONOR. GRAZIELLA GALEA staqsiet lill- 

 Ministru għall-Agrikoltura, is-Sajd u d-Drittijiet tal-Annimali 

 

Jista' l-Ministru jgħid jekk minn Jannar 2022 sal-lum kienx identifikat xi mard ġdid għal dak li jikkonċerna s-

siġar tal-frott f’Malta u f'Għawdex? Jekk iva, liema kien dan il-mard identifikat, fuq liema tipi ta’ siġar, u 

x'miżuri qed jittieħdu biex il-mard jiġi kkontrollat u ma jitħalliex jinfirex? 

 

05/05/2023 

 

 

* 8548. L-ONOR. CLAUDETTE BUTTIGIEG staqsiet lill- 

 Ministru għax-Xogħlijiet Pubbliċi u l-Ippjanar 

 

B’referenza għar-rapport mill-Uffiċċju tal-Ombudsman “Recommendations not implemented: Final Opinion on 

works carried out by the Government in Comino” datat 18 ta’ Mejju 2021, jista’ l-Ministru jgħid jekk kienx 

hemm progress u x’inhi r-raġuni għalfejn dawn ir-rakkomandazzjonijiet ġew injorati?   

 

05/05/2023 

 

 

* 8549. L-ONOR. CLAUDETTE BUTTIGIEG staqsiet lill- 

 Ministru għax-Xogħlijiet Pubbliċi u l-Ippjanar 

 

B’referenza għar-rapport mill-Uffiċċju tal-Ombudsman “Recommendations not implemented: unfair treatment 

by the Planning Authority in the processing of a minor amendment” datat 7 ta’ Ottubru 2021, jista’ l-Ministru 

jgħid jekk kienx hemm progress u x’inhi r-raġuni għalfejn dawn ir-rakkomandazzjonijiet ġew injorati? 

 

05/05/2023 

* 8550. L-ONOR. CLAUDETTE BUTTIGIEG staqsiet lill- 

 Ministru għax-Xogħlijiet Pubbliċi u l-Ippjanar 

 

B’referenza għar-rapport mill-Uffiċċju tal-Ombudsman “Recommendations not implemented: complaint 

following an alleged irregular approval of a structure on a pavement in Sliema” datat 7 ta’ Diċembru 2022, 

jista’ l-Ministru jgħid jekk kienx hemm progress u x’inhi r-raġuni għalfejn dawn ir-rakkomandazzjonijiet ġew 

injorati?  

 

05/05/2023 

 

 

* 8551. L-ONOR. CLAUDETTE BUTTIGIEG staqsiet lill- 

 Ministru għax-Xogħlijiet Pubbliċi u l-Ippjanar 

 

B’referenza għar-rapport mill-Uffiċċju tal-Ombudsman “Recommendations not implemented: complaint 

following the rejection of representations by the Planning Authority” datat 7 ta’ Diċembru  2022, jista’ l-

Ministru jgħid jekk kienx hemm progress u x’inhi r-raġuni għalfejn dawn ir-rakkomandazzjonijiet ġew injorati?  

 

05/05/2023 

 

 

* 8552. L-ONOR. CLAUDETTE BUTTIGIEG staqsiet lill- 

 Ministru għax-Xogħlijiet Pubbliċi u l-Ippjanar 

 

B’referenza għar-rapport mill-Uffiċċju tal-Ombudsman “Recommendation not implemented: Investigation 

following a complaint alleging irregular acceptance of a development in St Julians” datat 17 ta’ Jannar 2023, 

jista’ l-Ministru jgħid jekk kienx hemm progress u x’inhi r-raġuni għalfejn dawn ir-rakkomandazzjonijiet ġew 

injorati? 

 

05/05/2023 

 

 

* 8553. L-ONOR. CLAUDETTE BUTTIGIEG staqsiet lill- 

 Ministru għax-Xogħlijiet Pubbliċi u l-Ippjanar 

 

B’referenza għar-rapport mill-Uffiċċju tal-Ombudsman “Recommendation not implemented: Pavement 

extension onto parking spaces in Siġġiewi” datat 31 ta’ Jannar 2023, jista’ l-Ministru jgħid jekk kienx hemm 

progress u x’inhi r-raġuni għalfejn dawn ir-rakkomandazzjonijiet ġew injorati?  

 

05/05/2023 

 

 

* 8563. L-ONOR. ALBERT BUTTIGIEG staqsa lill- 

 Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jgħid kemm iddaħħlu persuni l-isptar isofru minn Chronic 

Obstructive Pulmonary Disease (COPD), Occupational Lung Diseases u Pulmonary Hypertension mill-2017 sal-

ġurnata li qed issir din il-mistoqsija parlamentari? Jista’ jgħid ukoll x’kienet l-età tagħhom u minn liema reġjun 

kienu ġejjin? 

 

08/05/2023 

 

 

* 8564. L-ONOR. ALBERT BUTTIGIEG staqsa lill- 

 Ministru għat-Trasport, l-Infrastruttura u l-Proġetti Kapitali 

 

Jista’ l-Ministru jgħid kemm ħarġet number plates Transport Malta li jibdew ‘LY’ mill-2013 sal-ġurnata li fiha 

tiġi mwieġba din il-mistoqsija parlamentari, maqsuma sena b’sena? 

 

08/05/2023 

* 8565. L-ONOR. ALBERT BUTTIGIEG staqsa lill- 

 Ministru għat-Trasport, l-Infrastruttura u l-Proġetti Kapitali 

 

Minn meta t-trasport pubbliku sar mingħajr ħlas, jista’ l-Ministru jgħid kemm kien hemm passiġġieri u jekk 

dawn kinux ċittadini Maltin jew inkella barranin? 

 

08/05/2023 

 

 

* 8566. L-ONOR. ALBERT BUTTIGIEG staqsa lill- 

 Ministru għat-Turiżmu 

 

B’referenza għat-tweġiba tal-mistoqsija parlamentari 8366 fejn qed jingħad li f’Kemmuna ma hemm l-ebda 

konċessjoni, jista’ l-Ministru jgħid eżattament xi ftehim hemm fid-dawl li kien huwa stess li fil-pubbliku uża t-

terminoloġija “konċessjoni”?  

 

08/05/2023 

 

 

* 8567. L-ONOR. ALBERT BUTTIGIEG staqsa lill- 

 Ministru għat-Trasport, l-Infrastruttura u l-Proġetti Kapitali 

 

B’referenza għat-tweġiba tal-mistoqsija parlamentari 8199, jista’ l-Ministru jwieġeb din il-mistoqsija fl-intier 

tagħha u jgħid meta se jibdew ix-xogħlijiet b’rabta mar-riġenerazzjoni tal-pjazza/ġnien ta’ Spinola? 

 

08/05/2023 

 

 

* 8568. L-ONOR. ALBERT BUTTIGIEG staqsa lill- 

 Ministru għall-Ekonomija, il-Fondi Ewropej u l-Artijiet 

 

Jista’ l-Ministru jgħid jekk hemmx talbiet għal encroachment areas ġewwa Paceville, Tas-Sliema u San Ġiljan u 

jekk iva, kemm hemm? Jista’ jagħti lista sħiħa ta’ encroachments li tat l-Awtorità tal-Artijiet f’Paceville, Tas-

Sliema u San Ġiljan mill-2013 sal-ġurnata li fiha qed issir din il-mistoqsija parlamentari?  

 

08/05/2023 

 

* 8571. L-ONOR. ALEX BORG staqsa lill- 

 Ministru għall-Ekonomija, il-Fondi Ewropej u l-Artijiet 

 

Jista’ l-Ministru jelenka l-artijiet u l-proprjetajiet f'Għawdex fejn il-Gvern huwa sid, u tali artijiet u/jew 

proprjetajiet huma f’Development Zone Including Rationalisation (żona ta' żvilupp)? Jista’ ma’ kull proprjetà 

jelenka: 

a. in-numru ta' metri kwadri assoċjati mal-proprjetà jew art; 

b. l-istat ta' użu u liema funzjoni qiegħda taqdi; u  

ċ. jekk hemmx permessi li ġew applikati mill-2018 'l hawn? Jekk iva, jista’ jagħti n-numru tal-permess hekk kif 

maħruġ mill-Awtorità tal-Ippjanar? 

 

08/05/2023 

 

* 8584. L-ONOR. MARK ANTHONY SAMMUT staqsa lill- 

 Ministru għall-Intern, is-Sigurtà, ir-Riformi u l-Ugwaljanza 

 

Jista' l-Ministru jwieġeb il-mistoqsija parlamentari 8349 u ċjoè: B'referenza għat-tweġiba tal-mistoqsija 

parlamentari 6783 dwar persuni ġodda impjegati fl-awtoritajiet u l-entitajiet li jaqgħu taħt id-dekasteru tal-

Ministeru għall-Intern, is-Sigurtà, ir-Riformi u l-Ugwaljanza, jista' l-Ministru jagħti rendikont tal-ammont ta' 

impjegati minn kull lokalità msemmija fit-tweġiba? 

 

08/05/2023 



10 

 

 

* 8585. L-ONOR. PAULA MIFSUD BONNICI staqsiet lill- 

 Ministru għall-Anzjanità Attiva 

 

Jista’ l-Ministru jgħid jekk is-salarji tal-carers li jaħdmu mal-Gvern ġewwa r-Residenza San Vinċenz de Paul 

humiex identiċi għas-salarji tal-carers li jaħdmu mal-kuntrattur ġewwa l-istess Residenza San Vinċenz de Paul? 

Jista’ jqiegħed fuq il-Mejda tal-Kamra s-salarji u l-perkaċċi tal-carers kollha li jaħdmu f’din ir-Residenza? 

 

08/05/2023 

 

 

* 8586. L-ONOR. PAULA MIFSUD BONNICI staqsiet lill- 

 Ministru għall-Anzjanità Attiva 

 

Jista’ l-Ministru jqiegħed fuq il-Mejda tal-Kamra l-kondizzjonijiet  ta’ xogħol li għandhom il-carers li jaħdmu 

fir-Residenza San Vinċenz de Paul, kemm dawk li jaħdmu mal-Gvern kif ukoll dawk li jaħdmu mal-kuntrattur?   

 

08/05/2023 

 

 

* 8587. L-ONOR. PAULA MIFSUD BONNICI staqsiet lill- 

 Ministru għall-Anzjanità Attiva 

 

Jista’ l-Ministru jgħid xi kwalifiċi jrid ikollhom il-carers li jaħdmu fir-Residenza San Vinċenz de Paul, kemm 

dawk li jaħdmu mal-Gvern kif ukoll dawk li jaħdmu mal-privat? 

 

08/05/2023 

 

 

* 8588. L-ONOR. PAULA MIFSUD BONNICI staqsiet lill- 

 Ministru għall-Anzjanità Attiva 

 

Jista’ l-Ministru jgħid x’taħriġ qed jingħata lill-carers li jaħdmu fir-Residenza San Vinċenz de Paul? Jista’ jagħti 

d-dettalji ta’ kemm-il darba jingħata, meta jingħata u jekk dan it-taħriġ huwiex ‘ongoing’? 

 

08/05/2023 

 

 

* 8589. L-ONOR. PAULA MIFSUD BONNICI staqsiet lill- 

 Ministru għall-Anzjanità Attiva 

 

B’referenza għat-tweġiba tal-mistoqsija parlamentari 7370, jista’ l-Ministru jgħid jekk il-carers kollha barranin 

jintalbux joqogħdu għall-‘Maltese Proficiency Test’?  

 

08/05/2023 

 

 

* 8590. L-ONOR. PAULA MIFSUD BONNICI staqsiet lill- 

 Ministru għall-Anzjanità Attiva 

 

Jista’ l-Ministru jqiegħed fuq il-Mejda tal-Kamra lista ta’ kemm hemm sodod f’kull sala fir-Residenza San 

Vinċenz de Paul u ta’ kemm hu n-numru ta’ carers li jaħdmu f’kull shift f’kull sala? 

 

08/05/2023 

* 8606. L-ONOR. JULIE ZAHRA staqsiet lill- 

 Ministru għat-Turiżmu 

 

Jista’ l-Ministru jwieġeb il-mistoqsijiet parlamentari 4339, 4896, 5647, 5844, 6251, 6478, 6774, 6966, 7225, 

7798, 8066 u 8283 u jqiegħed fuq il-Mejda tal-Kamra rendikont dettaljat ta’ kull inċentiv li ngħata taħt il-

Financial Incentives for the Audiovisual Industry: Cash Rebate mill-2006 sal-2022 s’issa? Għal kull proġett, 

jista’ jinkludi l-isem tal-proġett, l-isem tal-kumpanija li bbenefikat mill-cash rebate, l-ammont li ngħata mill-

Gvern bħala Cash Rebate, l-ispiża diretta tal-film f’Malta u l-ispiża indiretta (fuq riżorsi jew servizzi mill-UE) li 

kienet eliġibbli għal cash rebate? 

 

09/05/2023 

 

 

* 8607. L-ONOR. JULIE ZAHRA staqsiet lill- 

 Ministru għat-Turiżmu 

 

Jista' l-Ministru jwieġeb il-mistoqsijiet parlamentari 7611, 7850, 8067 u 8284 u jgħid kemm-il cash rebate ġie 

mħallas lil kumpaniji barranin u kemm tħallsu lil kumpaniji Maltin f’dawn l-aħħar tliet snin, ċjoè mis-sena 2021 

s’issa? Jista’ jippreżenta lista ta’ liema huma dawn il-kumpaniji u kemm ħadu kull wieħed? 

 

09/05/2023 

 

 

* 8608. L-ONOR. MARK ANTHONY SAMMUT staqsa lill- 

 Ministru għall-Agrikoltura, is-Sajd u d-Drittijiet tal-Annimali 

 

B'referenza għat-tweġiba tal-mistoqsija parlamentari 8350, nispeċifika li l-informazzjoni li qed tintalab hija 

tabella turi l-15-il ħaddiem ingaġġati u indikati fir-risposta tal-mistoqsija parlamentari 6789, u ċjoè kemm 

minnhom ġejjin minn kull lokalità msemmija (eż. 2 mis-Siġġiewi, 1 minn San Lawrenz eċċ.)? 

 

09/05/2023 

 

 

* 8609. L-ONOR. MARK ANTHONY SAMMUT staqsa lill- 

 Ministru għall-Inklużjoni, il-Volontarjat u d-Drittijiet tal-Konsumatur 

 

B'referenza għat-tweġiba tal-mistoqsija parlamentari 8351, nispeċifika li l-informazzjoni li qed tintalab hija 

tabella li turi d-29 ħaddiem ingaġġati u indikati fir-risposta tal-mistoqsija parlamentari 6780, u ċjoè kemm 

minnhom ġejjin minn kull lokalita msemmija (eż. 2 minn Birkirkara, 1 minn Birżebbuġa eċċ.)? 

 

09/05/2023 

 

 

* 8610. L-ONOR. MARK ANTHONY SAMMUT staqsa lill- 

 Deputat Prim Ministru u Ministru għas-Saħħa 

 

B'referenza għat-tweġibiet tal-mistoqsijiet parlamentari 6173 u 6776, jista' d-Deputat Prim Ministru u Ministru 

għas-Saħħa jqiegħed fuq il-Mejda tal-Kamra l-istess informazzjoni għas-sena 2022? 

 

09/05/2023 

 

 

* 8611. L-ONOR. DARREN CARABOTT staqsa lill- 

 Ministru għall-Wirt Nazzjonali, l-Arti u l-Gvern Lokali 

 

Jista' l-Ministru jipprovdi informazzjoni dwar liema Kunsill Reġjonali jiġbor informazzjoni dwar GPS tracking 

tal-ġbir tal-iskart, u jippreżenta kopja ta' din l-informazzjoni mill-1 ta' Jannar 2023 sal-ġurnata li fiha tiġi 

mwieġba din il-mistoqsija parlamentari? 

 

09/05/2023 

* 8612. L-ONOR. DARREN CARABOTT staqsa lill- 

 Ministru għall-Wirt Nazzjonali, l-Arti u l-Gvern Lokali 

 

Jista' l-Ministru jipprovdi l-informazzjoni dwar kif qiegħda titħaddem is-sistema ta' Customer Care fil-Kunsilli 

Reġjonali, u kif l-ilmenti qegħdin jiġu indirizzati? 

 

09/05/2023 

 

 

* 8613. L-ONOR. DARREN CARABOTT staqsa lill- 

 Ministru għall-Wirt Nazzjonali, l-Arti u l-Gvern Lokali 

 

B’referenza għas-servizz tal-ġbir tal-iskart ipprovdut mill-Kunsilli Reġjonali, jista’ l-Ministru jgħid x'perjodu ta' 

ħin tal-ġurnata hemm stabbilit kuntrattwalment mal-kuntrattur li fih irid jinġabar l-iskart? 

 

09/05/2023 

 

 

* 8614. L-ONOR. DARREN CARABOTT staqsa lill- 

 Ministru għall-Ambjent, l-Enerġija u l-Intrapriża 

 

B’referenza għat-tweġiba tal-mistoqsija parlamentari 5103, tista' l-Ministru tgħid fejn din il-kundizzjoni tinsab 

fil-ftehim li hemm fis-seħħ mal-kuntratturi tal-ġbir tal-iskart mal-Kunsilli Reġjonali? 

 

09/05/2023 

 

 

* 8615. L-ONOR. DARREN CARABOTT staqsa lill- 

 Ministru għall-Ambjent, l-Enerġija u l-Intrapriża 

 

Tista' l-Ministru tgħid kemm kien l-ammont ta' skart f'tunnellati li nġabar f'kull lokalità rispettivament f'Malta u 

Għawdex, għax-xhur ta' Jannar, Frar u Marzu tas-sena 2023, u liema ammonti jkunu maqsuma wkoll 

rispettivament għal dawn it-tipi ta' skart: skart imħallat (borża sewda); skart riċiklabbli (borza griża/ħadra); u 

skart organiku (borza bajda)? 

 

09/05/2023 

 

 

* 8616. L-ONOR. DARREN CARABOTT staqsa lill- 

 Ministru għax-Xogħlijiet Pubbliċi u l-Ippjanar 

 

Jista' l-Ministru jgħid kemm-il applikazzjoni għal ħruġ ta' permess biex isiru stalel f'żoni meqjusa ODZ ġiet 

sottomessa quddiem l-Awtorità tal-Ippjanar f'dawn l-aħħar sentejn? 

 

09/05/2023 

 

 

* 8623. L-ONOR. GRAHAM BENCINI staqsa lill- 

 Ministru għall-Intern, is-Sigurtà, ir-Riformi u l-Ugwaljanza 

 

B'referenza għat-tweġiba tal-mistoqsija parlamentari 8250, jista' l-Ministru jagħti l-ammonti totali li kull 

organizzazzjoni rċeviet, skont id-dokument imqiegħed mal-istess mistoqsija, flimkien mal-ammonti li kull 

donatur ikun ta lil kull organizzazzjoni? 

 

09/05/2023 

* 8624. L-ONOR. GRAHAM BENCINI staqsa lill- 

 Ministru għall-Wirt Nazzjonali, l-Arti u l-Gvern Lokali 

 

Jista' l-Ministru jagħti s-salarji gross u kwalunkwe allowance u/jew benefiċċji oħra tal-pożizzjonijiet li ġejjin fi 

ħdan il-PBS mill-2012 sal-lum: 

Uffiċjal Kap Eżekuttiv (CEO); 

Chairman; 

Editur; 

Kap tal-Aħbarijiet; u 

Managers? 

 

09/05/2023 

 

 

* 8625. L-ONOR. GRAHAM BENCINI staqsa lill- 

 Deputat Prim Ministru u Ministru għas-Saħħa 

 

Peress li l-pilloli Rivoraxaban ilhom out of stock għal aktar minn erba' ġimgħat, jista' d-Deputat Prim Ministru u 

Ministru għas-Saħħa jgħid meta dawn il-pilloli se jkunu disponibbli fil-POYC? 

 

09/05/2023 

 

 

* 8627. L-ONOR. JUSTIN SCHEMBRI staqsa lill- 

 Ministru għat-Trasport, l-Infrastruttura u l-Proġetti Kapitali 

 

Jista' l-Ministru jgħid min hu responsabbli minn Triq Monsinjur Emanuel Vella, f'Birkirkara, ġaladarba din it-

triq qed tisfronda u l-Kunsill Lokali ta' Birkirkara qiegħed jabdika mir-responsabbiltajiet li jieħu f'idu dan il-

każ? 

 

09/05/2023 

 

 

* 8639. L-ONOR. ALEX BORG staqsa lill- 

 Ministru għall-Ambjent, l-Enerġija u l-Intrapriża 

 

Tista' l-Ministru twieġeb il-mistoqsija parlamentari 8223, li oriġinarjament saret lill-Ministru għal Għawdex u li 

issa ġiet riferuta lilha, u ċjoè: Fid-dawl tal-fatt li twaħħlet struttura temporanja fuq il-binja tal-ARMS Ltd. fi Triq 

il-Kapuċċini, ir-Rabat Għawdex, tista’ l-Ministru tgħid: 

a. x'inhi r-raġuni li twaħħlet din l-istruttura; 

b. hemmx il-permessi kollha neċessarji kif stabbiliti mil-liġi biex isiru x-xogħlijiet? Jekk iva, x'inhu n-numru 

tar-referenza tal-permess; 

ċ. hemmx pjan ta' rilokazzjoni għal entità tal-ARMS fid-dawl tal-fatt li dan jista’ jkun ta' periklu; u 

d. x'inhu l-pjan u għal kemm terminu ta' żmien din l-istruttura se tibqa’ mwaħħla? 

 

09/05/2023 

 

 

* 8641. L-ONOR. ALEX BORG staqsa lill- 

 Ministru għal Għawdex 

 

Jista’ l-Ministru jgħid f'liema stadju wasal il-proġett tal-breakwater ta' Marsalforn? Meta hi proġettata li toħroġ 

is-sejħa għall-offerti tal-kostruzzjoni? Kemm hu l-baġit skedat għal dan il-proġett? Kemm hu t-terminu ta' żmien 

biex jiġi komplut il-proġett? Jista’ jgħid jekk hemmx l-involviment ta' Infrastructure Malta u jekk iva, fiex 

jikkonsisti? 

 

09/05/2023 

* 8642. L-ONOR. JANICE CHETCUTI staqsiet lill- 

 Ministru għall-Agrikoltura, is-Sajd u d-Drittijiet tal-Annimali 

 

Jista’ l-Ministru jgħid kemm hawn entitajiet f’Malta u Għawdex li jistgħu jagħmlu ttestjar fuq annimali? X'tip ta' 

ttestjar qed isir u fuq liema annimali? Liema hi l-Awtorità li toħroġ dawn il-permessi u fuq liema bażi ħarġu 

dawn l-approvazzjonijiet jew le?  

 

09/05/2023 

 

 

* 8643. L-ONOR. JANICE CHETCUTI staqsiet lill- 

 Ministru għall-Agrikoltura, is-Sajd u d-Drittijiet tal-Annimali 

 

Jista’ l-Ministru jgħid kemm hawn annimali eżotiċi liċenzjati ġewwa pajjiżna? Kemm minn dawn l-annimali 

huma msewwija? 

 

09/05/2023 

 

 

* 8644. L-ONOR. JANICE CHETCUTI staqsiet lill- 

 Ministru għall-Agrikoltura, is-Sajd u d-Drittijiet tal-Annimali 

 

Jista’ l-Ministru jgħid jekk kienx hemm annimali eżotiċi li ntbagħtu barra minn Malta? Jista’ jagħti indikazzjoni 

ta' dawn il-figuri sena b'sena għal dawn l-aħħar għaxar snin? X'tip ta' annimali kienu dawn u liema huma ż-zoos 

li għamlu dan? 

 

09/05/2023 

 

 

* 8650. L-ONOR. JEROME CARUANA CILIA staqsa lill- 

 Uffiċċju tal-Prim Ministru 

 

Jista' l-Prim Ministru jgħid jekk ingaġġax persuni full-time jew part-time, u kemm persuni ingaġġa, biex joffru 

servizzi ta' fotografija matul l-2022? Jista' jgħid l-ammont ta' flus li l-Uffiċċju tal-Prim Ministru nefaq fuq 

servizzi ta' fotografija matul l-2022? 

 

10/05/2023 

 

 

* 8651. L-ONOR. JEROME CARUANA CILIA staqsa lill- 

 Ministru għall-Finanzi u x-Xogħol 

 

Jista' l-Ministru jgħid jekk ingaġġax persuni full-time jew part-time, u kemm persuni ingaġġa, biex joffru 

servizzi ta' fotografija matul l-2022? Jista' jgħid l-ammont ta' flus li l-Ministeru nefaq fuq servizzi ta' fotografija 

matul l-2022? 

 

10/05/2023 

 

 

* 8652. L-ONOR. JEROME CARUANA CILIA staqsa lill- 

 Deputat Prim Ministru u Ministru għas-Saħħa 

 

Jista' d-Deputat Prim Ministru u Ministru għas-Saħħa jgħid jekk ingaġġax persuni full-time jew part-time, u 

kemm persuni ingaġġa, biex joffru servizzi ta' fotografija matul l-2022? Jista' jgħid l-ammont ta' flus li l-

Ministeru nefaq fuq servizzi ta' fotografija matul l-2022? 

 

10/05/2023 

* 8653. L-ONOR. JEROME CARUANA CILIA staqsa lill- 

 Ministru għall-Agrikoltura, is-Sajd u d-Drittijiet tal-Annimali 

 

Jista' l-Ministru jgħid jekk ingaġġax persuni full-time jew part-time, u kemm persuni ingaġġa, biex joffru 

servizzi ta' fotografija matul l-2022? Jista' jgħid l-ammont ta' flus li l-Ministeru nefaq fuq servizzi ta' fotografija 

matul l-2022? 

 

10/05/2023 

 

 

* 8683. L-ONOR. ROBERT CUTAJAR staqsa lill- 

 Ministru għall-Politika Soċjali u d-Drittijiet tat-Tfal 

 

Jista' l-Ministru jqiegħed fuq il-Mejda tal-Kamra lista bin-numru ta' tfal adottati minn pajjiżi oħra bejn is-snin 

2010 sal-2022 maqsuma skont in-nazzjonalità tagħhom? Jista’ wkoll iqiegħed fuq il-Mejda tal-Kamra lista tat-

tfal adottati bejn l-2010 u l-2022 li ġew rehomed (jew 'fostered' għand familji Maltin oħra) maqsuma skont in-

nazzjonalità? 

 

10/05/2023 

 

 

* 8688. L-ONOR. RYAN CALLUS staqsa lill- 

 Ministru għall-Ambjent, l-Enerġija u l-Intrapriża 

 

Tista' l-Ministru tgħid jekk individwi li għandhom villeġġjatura bħala t-tieni dar tagħhom u li m’għandhomx il-

karta tal-identità mniżżla fuq din il-proprjetà, humiex eleġibbli għall-iskema biex jinstallaw l-impjant domestiku 

tar-reverse osmosis? 

 

11/05/2023 

MOZZJONIJIET 

 

138. IL-MINISTRU GĦALL-AMBJENT, L-ENERĠIJA U L-INTRAPRIŻA, L-ONOR. MIRIAM 

DALLI, tipproponi:  

 

Illi l-Kamra tapprova l-Estimi ta’ Dħul u Nfiq tal-Awtorità għall-Ambjent u r-Riżorsi għas-sena finanzjarja 

mill-1 ta’ Jannar 2023 sal-31 ta’ Diċembru 2023, skont l-Att dwar il-Protezzjoni tal-Ambjent, Kap. 549.  

 

03.05.2023 

 

ORDNIJIET TAL-ĠURNATA 

 

1. Abbozz Nru 35  – Abbozz ta’ Liġi dwar il-Kulleġġ Malti tal-Arti, Xjenza u Teknoloġija – Tieni Qari –  

Ministru għall-Edukazzjoni, l-Isport, iż-Żgħażagħ, ir-Riċerka u l-Innovazzjoni 

 

2. Abbozz Nru 20 – Abbozz ta’ Liġi li jemenda l-Kodiċi ta’ Organizzazzjoni u Proċedura Ċivili – Tieni Qari – 

Ministru għall-Ġustizzja 

 

3. Abbozz Nru 3 – Abbozz ta’ Liġi li jemenda l-Att dwar il-Kummissarji għall-Ġustizzja – Tieni Qari  – 

Ministru għall-Intern, is-Sigurtà, ir-Riformi, u l-Ugwaljanza 

 

4. Abbozz Nru 17 – Abbozz ta’ Liġi dwar it-Twaqqif ta’ Kumitat għar-Rakkomandazzjonijiet ta’ Miżuri 

għall-Ħarsien ta’ Ġurnalisti, Persuni oħra b’irwol fil-Midja u Persuni fil-Ħajja Pubblika – Tieni Qari – 

Ministru għall-Ġustizzja 

 

5. Abbozz Nru 18 – Abbozz ta’ Liġi li jemenda l-Kostituzzjoni ta’ Malta – Tieni Qari – Ministru 

għall-Ġustizzja 

 

6. Abbozz Nru 19 – Abbozz ta’ Liġi li jemenda Diversi Liġijiet dwar il-Protezzjoni tal-Midja u tal-Ġurnalisti – 

Tieni Qari – Ministru għall-Ġustizzja 

 

7. Abbozz Nru 23 – Abbozz ta’ Liġi dwar il-Monitoraġġ Elettroniku – Tieni Qari  – Ministru għall-Intern, 

is-Sigurtà, ir-Riformi, u l-Ugwaljanza 

 

8. Abbozz Nru 40 – Abbozz ta’ Liġi li jemenda l-Kodiċi Kriminali (Emenda Nru 3) – Tieni Qari – Ministru 

għall-Ġustizzja 

 

9. Abbozz Nru 43 – Abbozz ta’ Liġi li jemenda l-Att dwar il-Produzzjoni tal-Petroleum – Tieni Qari – Ministru 

għall-Finanzi u x-Xogħol 

 

10. Abbozz Nru 47 – Abbozz ta’ Liġi li jemenda l-Kodiċi ta’ Organizzazzjoni u Proċedura Ċivili – Tieni Qari – 

Ministru għall-Ġustizzja 

 

11. Abbozz Nru 50 – Abbozz ta’ Liġi dwar l-Agrikoltura – Tieni Qari – Ministru għall-Agrikoltura, is-Sajd u 

d-Drittijiet tal-Annimali  

 

12. Abbozz Nru 51 – Abbozz ta’ Liġi li jemenda l-Att dwar il-Kummissarji għall-Ġustizzja – Tieni Qari – 

Ministru għall-Ġustizzja  

 

13. Abbozz Nru 53 – Abbozz ta’ Liġi li jemenda l-Att dwar l-Arbitru għas-Servizzi Finanzjarji – Tieni Qari – 

Ministru għall-Finanzi u x-Xogħol 

 

14. Abbozz Nru 54 – Abbozz ta’ Liġi dwar Azzjonijiet Rappreżentattivi tal-Konsumaturi – Tieni Qari – Ministru 

għall-Inklużjoni, il-Volontarjat u d-Drittijiet tal-Konsumatur 

 

15. Abbozz Nru 55 – Abbozz ta’ Liġi li jemenda l-Att dwar il-Logħob – Tieni Qari – Ministru għall-Ekonomija, 

il-Fondi Ewropej u l-Artijiet 

 

16. Abbozz Nru 56 – Abbozz ta’ Liġi li jemenda l-Att dwar il-Protezzjoni tal-Ambjent – Tieni Qari – Ministru 

għall-Ambjent, l-Enerġija u l-Intrapriża 

17. Abbozz Nru 37 – Abbozz ta’ Liġi dwar Emendi u Tħassir ta’ Liġijiet Varji dwar l-Agrikoltura, is-Sajd u 

d-Drittijiet tal-Annimali  – Tielet Qari – Ministru għall-Agrikoltura, is-Sajd u d-Drittijiet tal-Annimali 

 

18. Abbozz Nru 52 – Abbozz ta’ Liġi li jemenda l-Ordinanza dwar ir-Regolament tat-Traffiku – Tielet Qari – 

Ministru għat-Trasport, l-Infrastruttura u l-Proġetti Kapitali 

 

19. Abbozz Nru 48 – Abbozz ta’ Liġi li jemenda Liġijiet Varji dwar il-Bini u l-Kostruzzjoni – Tielet Qari – 

Ministru għax-Xogħlijiet Pubbliċi u l-Ippjanar 

 

20. Estimi ta’ Dħul u Nfiq ta’ Jobsplus għas-sena finanzjarja 2023 – Ministru għall-Finanzi u x-Xogħol – 

Votazzjoni 

 

21. Estimi ta’ Dħul u Nfiq tal-Awtorità tal-Artijiet għas-sena finanzjarja 2023 – Ministru għall-Ekonomija, 

il-Fondi Ewropej u l-Artijiet – Votazzjoni 

 

22. Estimi ta’ Dħul u Nfiq tal-Awtorità għall-Protezzjoni tal-Embrijuni għas-sena finanzjarja 2023 – Deputat 

Prim Ministru u Ministru għas-Saħħa – Votazzjoni 

 
23. Estimi ta’ Dħul u Nfiq tal-Awtorità tal-Ippjanar għas-sena finanzjarja 2023 – Ministru għax-Xogħlijiet 

Pubbliċi u l-Ippjanar – Votazzjoni  

 

 

 

 

 

 

 

 

          RAYMOND SCICLUNA 

12 ta’ Mejju 2023       SKRIVAN TAL-KAMRA 

KUMITATI TAL-KAMRA 

 

 

KUMITAT PERMANENTI GĦALL-ISTANDARDS FIL-ĦAJJA PUBBLIKA 

 

Il-Kumitat Permanenti għall-Istandards fil-Ħajja Pubblika se jiltaqa’ nhar it-Tnejn, 15 ta’ Mejju 2023 

fit-3.00 p.m. fil-Kamra tal-Kumitati fil-Parlament, il-Belt Valletta, b’din l-aġenda: 

 

1. Konferma tal-Minuti; 

2. Rapport dwar Investigazzjoni mill-Kummissarju għall-Istandards fil-Ħajja Pubblika (Każ K/041) (Kont.); 

u 

3. Xogħol ieħor 

  

KUMITAT PERMANENTI DWAR IL-ĦATRIET PUBBLIĊI 

 

Il-Kumitat Permanenti dwar il-Ħatriet Pubbliċi se jiltaqa’ nhar it-Tnejn, 15 ta’ Mejju 2023 fl-4.30 p.m. 

fil-Kamra tal-Kumitati fil-Parlament, il-Belt Valletta, b’din l-aġenda: 

 

1. Konferma tal-Minuti; u 

2. Smigħ fir-rigward tan-nomina ta’ erba’ Ambaxxaturi mhux residenti: 

a. Prof. Lino Bianco, nominat għal Ambaxxatur mhux residenti għall-Bosnja u Herzegovina; 

b. Sa Anne Marie Muscat Fenech Adami, nominata għal Ambaxxatur mhux residenti għall-Bulgarija; 

c. Dott. Raymond Bondin, nominat għal Ambaxxatur mhux residenti għall-Pakistan; 

d. Dr Noel Camilleri, nominat għal Ambaxxatur mhux residenti għall-Ġeorġja. 

 

KUMITAT PERMANENTI DWAR IL-KONTIJIET PUBBLIĊI 

 

Il-Kumitat Permanenti dwar il-Kontijiet Pubbliċi se jiltaqa' nhar it-Tlieta, 23 ta' Mejju, 2023 fis-2.00 p.m. 

fil-Kamra tal-Kumitati fil-Parlament b'din l-aġenda: 

 

1. Konferma tal-Minuti; u 

2. Kontinwazzjoni tal-eżami tar-Rapport tal-Awditur Ġenerali An Investigation of Matters Relating to the 

Contracts awarded to ElectroGas Malta Ltd by Enemalta Corporation. 

 

KUMITAT PERMANENTI DWAR IX-XOGĦOL TAL-kAMRA 

 

Il-Kumitat Permanenti dwar il-Kontijiet Pubbliċi se jiltaqa' nhar it-Tnejn, 5 ta' Ġunju, 2023 fit-3.00 p.m. 

fil-Kamra tal-Kumitati fil-Parlament b'din l-aġenda: 

 

1. Konferma tal-Minuti; u 

2. Ombudsplan 2022 / 2023. 

 

KUMITAT GĦALL-KONSIDERAZZJONI TA’ ABBOZZI TA’ LIĠI 

 

Abbozz Nru 28 – Abbozz ta’ Liġi li jkompli jemenda l-Kodiċi Kriminali – Ministru għall-Ġustizzja 

Abbozz Nru 39 – Abbozz ta’ Liġi li jemenda l-Kodiċi Kriminali (Emenda Nru 2) (Kont.) – Ministru 

għall-Ġustizzja 

Abbozz Nru 49 – Abbozz ta’ Liġi li jemenda Liġijiet Varji dwar l-Arrest u d-Detenzjoni mill-Pulizija (Kont.) – 

Ministru għall-Ġustizzja  

Abbozz Nru 30 – Abbozz ta’ Liġi dwar il-Prevenzjoni tal-Vjolenza Domestika – Ministru għall-Intern, 

is-Sigurtà, ir-Riformi, u l-Ugwaljanza   

 

 

 

 

          RAYMOND SCICLUNA 

12 ta’ Mejju 2023       SKRIVAN TAL-KAMRA 

 


